
Broj: 01/1-02-1641/17
Breza, 26.07.2017. godine 
Z A P I S N I K
sa SEDME REDOVNE SJEDNICE Općinskog vijeća održane dana 28.06.2017. godine sa početkom u 16,30 sati u prostorijama Općine Breza-Sala Općinskog vijeća.

Sjednicom je predsjedavao  predsjedavajući Općinskog vijeća Jusić Vedad.

Po izvršenoj prozivci konstatovano je da sjednici Općinskog vijeća prisustvuje 21 vijećnik.

Osim vijećnika sjednici Općinskog vijeća su prisustvovali: Općinski načelnik Munib Zaimović, pomočnici Općinskog načelnika: Meliha Beširević, Smajila Omerhodžić,  Hasanspahić Salih, Herco Huso, općinski pravobranilac Telalović Dženana, savjetnici općinskog načelnika  Mustafić Eldin i Džambić Mirza, predstavnik Ipsa instituta, predsjednik odbora za provedbu etičkog kodeksa i predstavnici medija.
Nakon izvršene prozivke predsjedavajući Općinskog vijeća upoznaje vijećnike da je od strane CIK BiH dostavljeno uvjerenje o prestanku mandata za vijećnika Muratović Namika, a dostavljeno je uvjerenje o dodjeli mandata za  Salčinović Fikreta ispred stranke SBB.

Nakon toga pristupilo se davanju svečane izjave od strane vijećnika Salčinović Fikreta.

Vijećnik Salčinović Fikret zahvalio se biračima na ukazanom povjerenju, te se nada da će opravdati povjerenje birača koji su ga izabrali. Iskoristio je prilikum, te je  uručio poklon knjigu Općinskom načelniku koja sadrži novitete iz oblasti arhitekture, a djelo je autora Salčinović Asmera iz Župče, što je najbolja afirmacija Breze i BiH u svijetu. 

Predsjedavajući Općinskog vijeća Jusić Vedad upoznao je vijećnike da su vijećnicima naknadno dostavljena mišljenja Komisije za Statut i propise i odgovor na viječnićko pitanje. Upoznao je vijećnike o održanom vanrednom i redovnom sastanku predsjednika klubova na kojima je razmatrana problematika davanja na korištenje i čuvanje SRC „ADA“ Breza, kao i određivanje dnevnog reda i termina za redovnu sjednicu Općinskog vijeća. Upoznao je vijećnike o formiranju neovisnog kluba vijećnika od strane Škrgić Belme i Beširević Midhata,  vijećnika stranke za  BiH.
Upoznao je vijećnike da je od strane direktora JU Dom zdravlja Breza upućena žalba na izbor Salčinović Fikreta za člana Upravnog odbora Dom zdravlja Breza.
Takođe je pristigao i dopis od strane direktora JP „Komunalno“ d.o.o. Breza da Općinsko vijeće po hitnom postupku iznađe lokaciju za odlaganje otpada što je u nadležnosti Općinskog vijeća.

Predsjedavajući Općinskog vijeća podsjetio je vijećnike da je na tematskoj sjednici donesen Zaključak da nadležna služba Općine Općinskom vijeću predloži tri lokacije za reciklažna dvorišta u roku od 30 dana.
Vijećnik Salčinović Fikret istakao je da će za žalbe podnešene od strane direktora JU Dom zdravlja Breza za izbor u Upravni odbor JU Dom zdravlja Breza i iznesene klevete podnijeti privatnu tužbu.
Vijećnica Jekalović Amina postavila je pitanje: Ko je dao odobrenje i saglasnost o istresanju komunalnog otpada na lokaciji bivše streljane u naselju Založje, obzirom da se lokacija nalazi u blizini centra grada, a nadležnost za određivanje lokacije je Općinsko vijeće?
Vijećnik Avdić Edin ponovo je podsjetio da Plan upravljanja otpadom ne poznaje termine „pretovarna stanica“, „privremena lokacija“, propisano je regionalno odlaganje otpada. Takođe je istakao da Općinsko vijeće nema uticaj na izbor nadzornog odbora komunalnog preduzeća i da nadzorni odbor, skupština preduzeća i menadžment JP Komunalno d.o.o. Breza imaju nadležnost da Općinskom vijeću  predlože rješenje.
Predsjednik stranke za BIH Suljagić Mirzet po pitanju napuštanja kluba vijećnika stranke za BiH od strane Škrgić Belme i Beširević Midhata, istakao je, da će stranka izdati saopštenje za javnost.


Zatim se pristupilo razmatranju i usvajanju Zapisnika sa šeste redovne sjednice Općinskog vijeća Breza.

Primjedbu na Zapisnik dao je vijećnik Avdić Edin. 
        - 
Istakao je da se ne slaže sa navodima u zapisniku po pitanju njegove diskusije koja se odnosi na Izvještaj o zimskom održavanju za 2016. godinu. Zatim ističe da nije zadovoljan zimskim održavanjem obzirom da grad prilikom prvih sniježnih padavina nije bio očišćen i bio je okovan ledom. Predlaže da se zimsko održavanje iduće godine povjeri JP „Komunalno“ d.o.o Breza, kao i da se finansijski pomogne u nabavci potrebne opreme za zimsko održavanje. Istakao je da će podržati predloženi Izvještaj.


- Vijećnik Sirotanović Arif ponovo je insistirao na izmjeni Odluke o javnom redu i miru i dostavljanju tonskog zapisa sa sjednice kada je usvojena Izmjena Odluke o javnom redu i miru, te da mu se dostavi primjerak Odluke koji je dostavljan PS Breza.

(Sjednicu vijeća uz dopušnje predsjedavajućeg  napustio je Bajrić Fetah).


Primjedbi na Zapisnik više nije bilo, te je nakon provedenog postupka glasanja konstatovano da je isti usvojen sa datim primjedbama jednoglasno sa 20 glasova ZA, bez protiv i suzdržanih glasova.


Potom se prešlo na odgovore po vijećničkim pitanjima.

Vijećnik Sokić Dževahid nije zadovoljan odgovorom na pitanje: 
- Zašto JP „Komunalno“ d.o.o Breza ne čisti i ne pere lokalni put Kahve i Kahve B (od pružnog prelaza do okna „Kamenice“), odnosno, zašto se ne postupa po Programu obavljanja komunalnih usluga zajedničke potrošnje u vremenu od 15.03.2017 do 15.03.2018. godine, te koliko je novčanih sredstava isplačeno po tom osnovu iz Budžeta Općine do 31.05.2017. godine?


Dio odgovora po ovom pitanju dostavljen je na samoj sjednici Općinskog vijeća i pokazuje odnos službi Općine  prema vijećnicima Općinskog vijeća. Ističe da je pred Bajramske praznike izvršeno čišćenje ovog naselja i urađeno je površno i loše te je bilo bolje da nisu ni čistili. Upoznao je vijećnike o održanom zboru građana naselja Kahve i Kahve B,  te je zauzet stav da ako se na ovakav način nastavi sa održavanjem bit će preduzete mjere blokade saobraćajnice od strane građana.


Vijećnik Sirotanović Arif nije zadovoljan odgovorom na pitanje koje se odnosi na udaljenost objekata igara na sreću od školskih objekata, te traži dostavu odgovora i traži dostavu tonskog zapisa iz 2014. godine kada je razmatrana Odluka o javnom redu i miru, te primjerak Odluke koji je dostavljen policiji.

Vijećnik Buljetović Čamil je uputio kritku što nisu realizovane njegove pokrenute incijative koje se odnose na postavljanje rasvjetnih mjesta na taxi štandu, koje ne iziskuju velika materijalna sredstva, te predlaže pokretanje odgovornosti protiv šefova službi koji nisu odgovorili zadatku.  

Vijećnik Avdić Edin prokomentarisao je odgovor na vijećničko pitanje dostavljen od službe za prostorno uređenje te ističe da industrijske zone predstavljaju okosnicu razvoja i zapošljavanja te trebamo nastojati uspostavljanju ovih privrednih zona radi privlačenja potencijalnih investitora.


Zatim se prešlo na postavljanje novih viječnićkih pitanja.


Vijećnica Jekalović Amina  postavila je vijećničko pitanje koje se odnosti na parkiranje vozila kod O.Š Safvet beg Bašagić u naselju Mahali, te da se postavi znak zabrane parkiranja.


 (Radu vijeća priključio se vijećnik Bajrić Fetah u 17,15 sati.)


 Vijećnik Kadrić Memsud predlaže da se napravi informacija o pokrenutim i realizovanim incijativama koje su vijećnici pokrenuli u proteklom radu, te da se po istom zauzme stav.


Vijećnik Bajrić Fetah traži da se izvrši usklađivanje Odluke o uslovima, držanju i načinu postupanja sa kućnim ljubimcima i nezbrinutim životinjama.

Vijećnik Avdić Edin pokrenuo je više incijativa


- da se apeluje da poslovnice banaka sa područja Općine Breza u mjesecu promocije posjete brezanske škole, vrtić i biblioteku i da doniraju određena materijalno-finansijska sredstva  jer imaju moralnu obavezu u odnosu na građene općine Breza. Takođe poziva menadžment firmi Telemah i Telekom, kao i ostale uspješne kompanije da se u mjesecu promocije uključe i doniraju materijalno- finansijska sredstva koja su potrebna za normalan rad javnih ustanova. 


- predlaže izradu panoa- plakata sa likom učenika generacije srednjih škola sa područja Općine Breza, te da se izvrši promocija istih. Postavio je pitanje kako da se ponašaju naši učenici koji ne polažu eksternu maturu,  a žele da se upišu u srednju školu u sarajevskom kantonu.


- uputio je pitanje općinskom pravobraniocu: kakve su posljedice za  ne usvajanje izvještaja o  radu javnih ustanova, te zašto na vrijeme nisu pokrenute aktivnosti za izbor direktora JU Dom zdravlja Breza?
         - predlaže uvođenje telefonske linije gdje će građani moći prijaviti nelegalne priključke za vodu.


Vijećnik Salčinović Fikret podsjetio je da i u prošlom sazivu vijeća osam mjeseci nije bio imenovan direktor JU Dom zdravlja Breza, te da je vijećnik Avdić Edin i sam bio vijećnik Općinskog vijeća, te ne vidi problem dosadašnjem ne imenovanju direktora. Ističe, da je konkurs za direktora do sada raspisivan i poništen tri puta. Postoji Statut JU i mora se poštovati procedura.


Vijećnik Kadrić Memsud istakao je da vijeće nije bilo nadležno za imeovanje direktora u JU nego je to nadležnost upravnih odbora koje opet imenuje izvršni organ Općine.

Vijećnik Salčinović Fikret, inače predsjednik Upravnog odbora JU Dom zdravlja Breza upoznao je vijećnike da će na narednoj sjednici Upravnog odbora Doma zdravlja Breza biti postavljen v.d. direktor, do okončanja procedure za izbor direktora JU.


Vijećnik Sirotanović Arif pokreče incijativu o uspostavljanju autobuske linije Breza-Trtorići - Slivno za vrijeme ljetnog raspusta jer je zbog raspusta prevoz obustavljan.


Traži da se dostavi spisak dužnika za vodu i način otplate duga za dužnike koji imaju dug veći od 500 KM od 2012. godine na koji način su platili i ako nisu šta je poduzeto.

Zatim se pristupilo utvrđivanju dnevnog reda.

Predsjedavajući Općinskog vijeća predložio je dnevni red kao u sazivu. 

Primjedbi na predloženi dnevni red nije bilo, te ja nakon provedenog postupka glasanja konstatovano da je  jednoglasno sa 21 glasova ZA, bez protiv i suzdržanih glasova usvojen sljedeći:
D N E V N I    R E D

1. Usmena informacija o radu Općinskog načelnika u periodu između dvije sjednice,

2. Razmatranje i usvajanje prijedloga Odluke o usvajanju Regulacionog plana „Autosaobraćaj-Breza“,

3. Razmatranje i usvajanje prijedloga Odluke o provođenju Regulacionog plana „Autosaobraćaj-Breza“,

4. Razmatranje i usvajanje prijedloga Odluke o građevinskom zemljištu,
5. Razmatranje i usvajanje prijedloga Odluke o dodjeli Sportsko-rekreacionog centra „ADA“ u Brezi na korištenje i održavanje,
6. Razmatranje i usvajaje prijedloga Odluka o dodjeli u zakup poslovne prostorije političkoj stranci Stranka demokratske aktivnosti, Općinski odbor Breza A-SDA.

7. Razmatranje i usvajanje prijedloga Odluka o dodjeli u zakup poslovne prostorije političkoj stranci Savez za bolju budućnost BiH, Općinski odbor SBB BiH Breza 
8. Razmatranje i usvajanje prijedloga Odluke o održavanju privredno, kulturno-sportske manifestacije „Bazenijada 2017“.  

9. Razmatranje i davanje saglasnosti na Program utroška sredstava „Poticaj razvoju poduzetništva i obrta u Općini Breza za 2017. godinu“.
10. Razmatranje i usvajanje Izvještaja o radu Općinskog pravobranilaštva Breza za 2016. godinu,

11. Rješenja o konačnom imenovanju članova Upravnog odbora JU Centar za socijalni rad Breza,

12. Razrješenje i imenovanje člana Komisije za Statut i propise.

Ad.1

Usmena informacija Općinskog načelnika o aktivnostima između održanih sjednica.


Općinski načelnik Zaimović Munib upoznao je vijećnike o aktivnostima koje su vođene u periodu između dvije sjednice. 
- Upoznao je vijećnike da je prema Planu upravljanja otpadom planirana izgradnja reciklažnih dvorišta i odlaganje otpada na regionalnu deponiju. Trenutno radna grupa radi na iznalaženju lokacije za izgradnju reciklažnih dvorišta. U proteklom periodu izvršen je odvoz komunalog otpada sa deponije u “Nedićima“, ,a preostalo je čiščenje još 23 divlje deponije na području Općine, čime će biti realizovani zaključci doneseni na tematskoj sjednici Općinskog vijeća Breza. U prelaznom periodu do uspostavljanja reciklažnih dvorišta komunalni otpad će se odvoziti na privremenu lokaciju. Komunalni otpad za lokaciju u naselju Založje bit će ukonjen.
-  trenutno se vrše  pripreme za tehnički prijem vodovoda Dadjevaca u naselju Trtorići i 
  Opreč.
-  za nastavak  projekta  izgradnje vodovoda Slivno dobivena je donacija od 100 hiljada KM.

-  nastavit će se i projekat izgradnje Romskog naselja koji će se graditi u etapama. 

-  za rekonstrukcije lokalnog puta Liješće u naselju Mahala  raspisan je tender i radovi će biti
   nastavljeni.

-  u toku su pripreme za asfaltiranje lokalnog puta u naselju Župča, a bit će započet  i projekat rasvjete I faza, a bit će izvršena i sanacija lokalnih puteva predviđenih po programu.

- sa nadležnim iz Općine Ilijaš dogovoreno je rješavanje problema otpadnih voda i kanalizacije iz naselja Podgore, a izvršit će se zaštita vodozašitne zone vodovoda „Misoča“ i  urađene su pretpostavke za zadovoljavajuće rješenje.

-  očekuje se i povlačenje  sredstava iz IPA fondova za 4 pilot projekta 

-  na narednoj sjednici Općinskog vijeća biće prezentirana nova sistematizacija radnih mjesta u Općinskom organu uprave. 

-  bit će započeta i rekonstrukcija puta R-444.

Vijećnik Avdić Edin postavio je pitanje kome će građani općine prijaviti pojavu  zmija na području općine i ko je nadležan za sanaciju terena.


Vijećnica Škrgić Belma postavila je pitanje: da li je tender za javne nabavke za put Liješće u fazi raspisivanje  ili je procedura završena?

Pomoćnik Općinskog načelnika Salih Hasanspahić odgovorio je na postavljena pitanja: 

-  kada je u pitanju najezda zmije nije bilo pritužbi građana i ovaj problem nije  razmatran,
-  za  projekt rekonstrukcije puta „Liješće“  tender za javne nabavke  je u fazi raspisivanja.

Vijećnik Mirza Ahmedspahić postavio je pitanje: kad će biti sanirani putevi u drugim MZ-ma?

Vijećnik Kadrić Memsud interesovao se za naplatu koncesija te u kojoj fazi je projekat izgradnje kolektora za prečiščavanje otpadih voda za područje općina  Breza, Ilijaš i Vogošća.
          
Pomoćnik Općinskog načelnika pojasnio je,  da je pokrenut postupak javnih nabavki za saniranje lokalnih puteva prema usvojenom programu.

Općinski načelnik odgovorio je na pitanje nastavka aktivnosti na izgradju kolektora za prečišćavanje otpadnih voda. Odgovorio je da se projekat nastavlja i da će problem predstavljati održavanje samog sistema koje će biti jako skupo.

 Pitanje koncesija takođe je dignut na veći nivo i vode se dalje aktivnosti, a očekuje se i donošenje Federalnog zakona o koncesijama.
Ad.2


Razmatranje i usvajanje prijedloga Odluke o usvajanju Regulacionog plana „Autosaobraćaj-Breza“.

Pomočnik Općinskog načelnika za prostorno uređenje, zaštitu okolice, geodetske i imovinsko pravne poslove Smajila Omerhodžić, istakla je, da u skladu sa Odlukom Općinskog vijeća, izrađena  je dokumentacija Regulacionog plana “Autosaobraćaj – Breza”, te u formi Nacrta usvojena na Općinskom vijeću i stavljena na javni uvid i javnu raspravu.


Nakon javne rasprave razmotreni su svi prikupljeni prijedlozi i primjedbe, neke prihvaćene djelimično, neke u cijelosti, a neke i odbačene.


Predstavnik IPS-a instituta vijećnike je detaljno upoznao sa predloženim rješenjima.



Učesnika u raspravi više nije bilo, te je Odluka o usvajanju Regulacionog plana „Autosaobraćaj-Breza“  usvojena jednoglasno sa 21 glas ZA, bez protiv i suzdržanih glasova.
Ad. 3


Razmatranje i usvajanje prijedloga Odluke o provođenju Regulacionog plana „Autosaobraćaj-Breza“,


U okviru rasprave vijećnica Jekalović Amina ispred kluba DF i SDP uložila je amandman:


U članu 11. predožene Odluke tabelarni pregled ukupnih troškova uređenja građevinskog zemljišta u iznosu od 1559.205,75 KM taksativo navesti za što ide, koliko novca za koje namjene: saobraćajnu infrastrukturu, za uređenje vodovoda i kanalizacije i slično. 

Takođe je iznijela primjedbu zašto u materijalu vijećnicima nije dostavljan grafički prikaz ovog obuhvata.

Potom se pristupilo glasanju za predloženi amandman, nakon provedenog postupka glasanja konstatovano je, da se isti usvaja sa 20 glasova ZA, bez protiv i suzdržanih glasova.


U nastavku se glasalo za predloženu Odluku sa datim amandmanom, te je konstatovano da je Odluka o provođenju Regulacionog plana „Autosaobraćaj-Breza“ usvojena jednoglasno sa 21 glas ZA , bez protiv i suzdržanih glasova.
. 
Ad. 4.
Razmatranje i usvajanje prijedloga Odluke o građevinskom zemljištu.

 Pomoćnik Općinskog načelnika Smajila Omerhodžić pojasnila je, da je cilj ove Odluke  usklađivanje postojećih akata koji su u primjeni sa odredbama Zakona o stvarnim pravima i Pravilnikom o postupku javnog konkursa za raspolaganje nekretninama u vlasništvu Federacije BiH, kantona, Općina i gradova, kao podzakonskim aktom, a prevashodno radi stavljanja u punu funkciju obuhvata građevinskog zemljišta na području Općine Breza. 

Kako je predmetna oblast u Općini bila regulisana Zakonom o građevinskom zemljištu Federacije BiH, Odlukom o građevinskom zemljištu – Prečišćeni tekst („Službeni glasnik Općine Breza“, broj: 14/14) i Odlukom o izmjeni i dopuni Odluke o građevinskom zemljištu („Službeni glasnik Općine Breza“, broj: 2/17), kao podzakonskim aktima, a obzirom na odredbe Zakona o stvarnim pravima Federacije BiH, bilo je nužno pristupiti izradi nove Odluke o građevinskom zemljištu, kojom će se nova poglavlja utvrđena navedenim zakonom, a koja se odnose na raspolaganje nekretninama u vlasništvu Općine, ugraditi u ovu Odluku, čime će se u potpunosti regulisati oblast građevinskog zemljišta u svim njegovim segmentima.


Zaključkom Općinskog vijeća Breza, broj: 01/1-02-1057/17 od 26.04.2017. godine, utvrđen je Nacrt Odluke o građevinskom zemljištu, sa zadatkom da se provede javna rasprava o istom, u periodu od 26.04.2017. godine do 26.05.2017. godine.


 U skladu sa navedenim Zaključkom služba je provela javnu raspravu, a što je i konstatovano Zapisnikom o provedenoj javnoj raspravi o Nacrtu Odluke o građevinskom zemljištu, broj: 04/1-3-31-237717 od 24.05.2017. godine, koji se nalazi u prilogu Prijedloga Odluke o građevinskom zemljištu.


Na stručnom kolegiju Općinskog načelnika i pomoćnika Općinskog načelnika, podržan je prijedlog da se u Odluku o građevinskom zemljištu unese odredba koja se odnosi na izgrađene objekte i objekte koji se namjeravaju graditi na ostalom građevinskom zemljištu, ako su investitori pravna lica  tako što im se obračunava naknada na ime prirodne pogodnosti zemljišta – renta, kao za objekte iste namjene III zone građevinskog zemljišta, kao i naknada za uređenje građevinskog zemljišta, ako je zemljište uređeno. 

Vijećnik Avdić Edin predlaže da se u  članu 5. predložene Odluke izvrši raščlanjenje naknada u prvoj zoni jer nije realno da naknada u strogom centru i lokacijama bliže periferiji budu iste, te bi trebalo predvidjeti  neku „ekstra“ zonu čija naknada će biti veća. 
 U članu 12. predložene Odluke voditi računa o angažovanju sudskih vještaka koji vrše procjenu vrijednosti gradskog građevinskog zemljišta .

U članu 74. takođe predlaže da se raščlani i kategorizuje visina naknade za korištenje gradskog građevinskog zemljišta  za stambeni, garažni i ostali prostor,  jer  ne može biti isti. Zatim je dao komentar na član 43. predmetne Odluke gdje je predviđena legalizacija bespravno izgrađenih objekata. Ovim članom daje se podstrek i mogučnost za bespravnu gradnju objekata bez korištenja propisane zakonske procedure. Kada se u prostoru pojavi više bespravno izgrađenih objekata pristupa se i izmjenama i dopunama  regulacionih planova, čime podržavamo bespravnu gradnju, a legalnu proceduru stavljamo u drugi plan.  


Vijećnik Bajrić Fetah je tražio mogučnost da se u članu 6. Odluke ostalo gradsko građevisko zemljište u naseljeno mjesto Bate, preko pruge, uvrsti u naselja urbanog područja, pod tačkom D.

Pomočnik Općinskog načelnika Smajila Omerhodžić pojasnila je da povodom ovog pitanja mora doći do promjene Odluke o određivanju granica ostalog gradskog građevinskog zemljišta i da predmetna odluka ne reguliše to pitanje.

Učesnika u raspravi više nije bilo te je nakon provedenog postupka glasanja konsatovano da je Odluka o građevinskom zemljištu usvojena jednoglasno sa 21 glas ZA, bez suzdržanih i glasova protiv.
Ad. 5
Razmatranje i usvajanje prijedloga Odluke o dodjeli Sportsko-rekreacionog centra „ADA“ u Brezi na korištenje i održavanje,

Pomočnik Općinskog načelnika Smajila Omerhodžić upoznala je vijećnike da je došlo do promjene naziva korisnika fizičkog lica vlasnika obrtničke djelatnosti „ADA“ Breza  vlasnika Milić Edisa, objekat na korištenje i održavanje dodjeljuje  firmi „EKO KRUG“ d.o.o. Breza,  koja je novoregistrovana firma, koja je i uputila pismo namjere, a kojoj je Općinsko vijeće dalo podršku.



Predsjednik kluba SDA Mirza Ahmedspahić predlaže amandman da se objekat da na korištenje do 10.05.2018 godine. Traži da se licima koja budu angažovana za rad u objektu daju Ugovori o radu sa plačenim zakonskim  naknadama.



Vijećnica Jekalović Amina u ime kluba DF i SDP  predlaže da se donese zaključak kojim će se odrediti nadzorni organ koji će pratiti ulaganja u objekat SRC „ADA“ od strane korisnika, te da se u Komisiju predlože i vijećnici Općinskog vijeća.



Vijećnik Avdić Edin smatra da je Općina ovakvim načinom dodjele SRC „ADA“  na korištenje i čuvanje dosta izgubila i smatra da je trebalo ići na  raspisivanje  konkursa i sprovođenja  propisane procedure .



Vijećnik Čamil Buljetović ističe da vijeće na osnovu člana 6. predožene Odluke može prekinuti ugovor o dodjeli  ukoliko dođe do nekih promjena.



Vijećnik Avdić Edin zatražio je pauzu radi usaglašavanja stavova predsjednika klubova i donošenja zajedničkog stava po ovom pitanju.



Nakon pauze predsjednik kluba SDA ostaje pri podnešenju amandmana uz korekciju vremenskog roka korištenja na jednu godinu, a prijedlog amandmana za potpisivanje ugovora o radu za  angažovana  lica za rad u objektu ostaje.



Takođe je dogovoreno da se postojećoj općinskoj Komisiji, koja je određena za pračenje ulaganja u objekat bazena imenuju i vijećnici koje odredi Općinsko vijeće.


Potom se pristupilo glasanju za prijedlog amandmana koji je predložio predsjednik kluba SDA, te je nakon glasanja konstatovano da je isti usvojen sa 12 glasova ZA, 7 suzdržanih i 2 glasa protiv.
Nakon toga jednoglasno sa 21 glas ZA usvojena je i Odluka o dodjeli Sportsko-rekreacionog centra „ADA“ u Brezi na korištenje i održavanje uz usvojeni amandman.



Sjednicu vijeća uz saglasnost predsjedavajućeg Općinskog vijeća napustili su vijećnici Jekalović Amina i Zaimović Anes u 19,15 sati.


Ad. 6

Razmatranje i usvajanje prijedloga Odluka o dodjeli u zakup poslovne prostorije političkoj stranci Stranka demokratske aktivnosti, Općinski odbor Breza A-SDA.

Učesnika u raspravi nije bilo,  te je nakon provedenog postupka glasanja konstatovano da je Odluka o dodjeli u zakup poslovne prostorije političkoj stranci Stranka demokratske aktivnosti, Općinski odbor Breza A-SDA  usvojen sa 17 glasova ZA, 1 glasom protiv i 1 suzdržanim glasom.
Ad. 7
Razmatranje i usvajanje prijedloga Odluka o dodjeli u zakup poslovne prostorije političkoj stranci Savez za bolju budućnost BiH, Općinski odbor SBB BiH Breza 
Učesnika u raspravi nije bilo,  te je nakon provedenog postupka glasanja konstatovano da je Odluka o dodjeli u zakup poslovne prostorije političkoj stranci Savez za bolju budućnost BiH, Općinski odbor SBB BiH Breza usvojena sa 17 glasova ZA, 1 glasom protiv i 1 suzdržanim glasom.

Ad. 8

Razmatranje i usvajanje prijedloga Odluke o održavanju privredno, kulturno-sportske manifestacije „Bazenijada 2017“.  

Pomočnik Općinskog načelnika  Salih Hasaspahić pojasnio je da se Kulturno-sportska i privredna manifestacija „Bazenijada“ održava dugi niz godina počev od 2000. godine, te u tom smislu ista predstavlja svojevremenu tradiciju na području Općine Breza, i jedno od obilježja ljetne sezone u Brezi.


U smislu gore navedenog, manifestacija privlači veliki broj zainteresovanih građana, posjetilaca iz Breze, ali i  susjednih Općina. U ranijem periodu održavanje ove manifestacije je pokazalo potencijale za animaciju svih segmenata društvenog i ekonomskog života obzirom da je to period pojačanih ekonomskih aktivnosti (trgovina i ugostiteljstvo) u tom smislu manifestaciju treba podržati i organizovati na način koji će osigurati najviši stepen organizacije u svim njenim segmentima.


Predlagač je stava da se manifestacija „Bazenijada“ organizuje na način da se akcenat stavi na kulturno-umjetnički i sportski aspekt održavanja.

Imajući u vidu činjenicu da je JP „Komunalno“ d.o.o. Breza registrovano za obavljanje navedene djelatnosti i ove godine predlažemo Općinskom vijeću Breza da usvoji ovu Odluku i za organizaciju navedene manifestacije u cjelosti zaduži navedeno javno preduzeće.


Vijećnik Bajrić Fetah predlaže da se lokacija za održavanje „Bazenijade 2017“ godine premjesti na drugu lokaciju iz više razloga:

-  da se regionalni put 444 ostavi u funkciji, 
-  zbog ometanja stanara u glavnog gradskoj ulici, 
-  ometanja obavljanja vjerskih obreda u gradskoj džamiji.

Vijećnik Kadrić Memsud predlaže da se za organizaciju Bazenijade iskoristi sportska dvorana u izgradnji .


Vijećnik Avdić Edin predlaže da se u saradnji sa Udruženjima žena iz Breze na poljoprivrednom gazdinstvu Baš-bašća organizuje  večera uz ponudu tradicionalnih bosanskih  jela i prikaza kulture bosanskog života, na koju bi se pozvali predstavnici stranih investitora, konzuli susjednih država,  načelnici susjednih općina kao i prijatelji iz inostranstva, na kojoj bi se pokazao potencijal i mogučnosti turizma i razvoj privrede Općine Breza .


Vijećnik Suljagić Mirzet istakao je da lokacija bazen nije prikladna obzirom da smo istu dodijelili na upravljanje i čuvanje firmi EKO  Krug d.o.o. Breza.


Vijećnik Sirotanović Arif predlaže da se neke od aktivnosti održavaju i u sali „Partizan“.

Vijećnik Bašić Mirnes predlaže da se  vidi kako je organizovana manifestacija u Visokom.

Pomočnik Općinskog načelnika Salih Hasanspahić predlaže da se lokacija i termin održavanja „Bazenijade 2017“ godine  zadrži na prošlogodišnjem nivou.


Predsjednik kluba SBB Nejira Bulbučušić predlaže da se „Bazenijada 2017“ godine održi u terminu od 11-19.08.2017. godine na lokaciji ulice Žrtava genocida u Srebrenici.


Vijećnik Salčinović Fikret istakao je obzirom na termin održavanja manifestacije da se pažnja mora obratiti na obezbjeđivanje toaleta i prostora za osvježivanje posjetilaca.


Vijećnik Arif Sirotanović predlaže da vodi računa da se ne podudari termin održavanja sa susjednim općinama.


U nastavku se pristupilo glasanja za prijedlog da se „Bazenijada 2017“ održi u terminu od 11-19.08.2017. godine.


Konstatuje se, da je prijedlog usvojen sa 16 glasova ZA, 2 suzdržana glasa, protiv glasova nije bilo.

Zatim se pristupilo glasanju da se „Bazenijada 2017“ godine održi na lokaciji ulice „Žrtava genocida u Srebrenici“.


Za prijedlog je glasalo 13 vijećnika ZA, 5 vijećnika je bilo suzdržano.

Zatim se glasalo za predloženu odluku sa usvojenim amandmanima sa terminom i lokacijom održavanja „Bazenijade 2017“ godine.


Nakon provedenog postupka glasanja konstovano je da se ista usvaja  sa 18 glasova ZA i 1 suzdržanim glasom.                                                                     
Ad 9.
Razmatranje i davanje saglasnosti na Program utroška sredstava „Poticaj razvoju poduzetništva i obrta u Općini Breza za 2017. godinu“.
Učesnika u raspravi  nije bilo, te je nakon provedenog postupka glasanja konstatovano da je Program utroška sredstava „Poticaj razvoju poduzetništva i obrta u Općini Breza za 2017. godinu“ usvojen jednoglasno sa  19 glasova ZA, bez  protiv i  suzdržanih glasova.

Ad 10.

Razmatranje i usvajanje Izvještaja o radu Općinskog pravobranilaštva Breza za 2016. godinu.


Avdić Edin uputio je čestitku za urađeni izvještaj te predlaže da se ubuduće više pažnje obrati na poduzimanje preventivnih mjera od strane Općinskog pravobranilaštva u cilju što efikasnije pomoći građanima općine Breza.



Vijećnik Kadrić Memsud zatražio je pojašnjenje po pitanju tužbe proti Bujica Konjic, na što je Općinski pravobranilac pojasnio da se radi o sudskom sporu po pitanju zamjene postavljenih ventila na filterskom postrojenju koji nisu predviđeni projektnom dokumentacijom. 

Nakon provedenog postupka glasanja konstatovano je da se Izvještaj o radu Općinskog pravobranilaštva Breza za 2016. godinu usvaja jednoglasno sa 19 glasova ZA bez protiv i suzdržanih glasova.
Ad 11.
Rješenja o konačnom imenovanju članova Upravnog odbora JU Centar za socijalni rad Breza.

U Upravni odbor JU Centar za socijalni rad Breza predlažu se:
1. Rešad Omerhodžić, predsjednik

2. Zahida Opaćin, član

3. Alma Tabaković, član

Nakon provedenog postupka glasanja konstatovano je da se prijedlog usvaja sa 17 glasova ZA i 2 suzdržana glasa.
Ad 12.

Razrješenje i imenovanje člana Komisije za Statut i propise.

Predsjedavajući Općinskog vijeća predlaže da se razrješi dužnosti  član Komisije za Statut i propise pod rednim brojem 5. Zelenturović Armin, zbog podnešene ostavke, a da se za novog člana Komisije za Statut i propise  imenuje  Dedić Alisa, diplomirani pravnik.

Nakon provedenog postupka glasanja konstatovano je da je prijedlog usvojen sa 17 glasova ZA i 2 suzdržana glasa.


Ovim je iscrpljen dnevni red sedme redovne sjednice Općinskog vijeća Breza, koja je sa radom završila u 19,20 sati.

Sastavni dio ovog zapisnika  čini i tonski zapis sjednice.

